
Rhagarweiniad

Y camau cyntaf tuag at gyflwyno ITM yng Nghyfnod Allweddol 2 fydd codi
ymwybyddiaeth o'r manteision a gynigir gan ieithoedd cynradd a chychwyn trafodaeth
a staff yn yr AALI, ysgol a / neu adran ITM. Yn y Peilot, byddai hyn weithiau’n golygu
bod aelod o’r adran ITM uwchradd neu ymgynghorydd AALI yn rhoi cyflwyniad byr

yn ystod cyfarfod clwstwr i benaethiaid. Lle cafodd y drafodaeth hon ei chychwyn gan
ysgol gynradd, gwahoddwyd pennaeth yr adran ITM uwchradd a / neu gynrychiolydd
yr AALI i'r cyfarfod. Yn ystod y cyfarfod hwn cytunodd penaethiaid mewn egwyddor i
gyflwyno ITM yng Nghyfnod Allweddol 2 ac mewn cyfarfodydd diweddarach roeddynt
mewn sefyllfa i drafod y materion trefniadol megis cyllid, pwy fyddai yn gwneud yr
addysgu, pa iaith, pa ddosbarthiadau ayb fel yr amlinellwyd yn Rhan 1.

Yn Rhan 3 ceir rhestrau gwirio a thempledi cynllun gweithredu clwstwr i arwain
y camau nesaf. Gellir eu defnyddio mewn cyfarfodydd fel rhestrau ticio i gofnodi
cynnydd ac i hyrwyddo cynllunio yn y dyfodol.

* Mae'r rhestrau gwirio yn darparu nodweddion cynllunio ar gyfer y tymor byr,
y tymor canol a’r tymor hir er mwyn cyflwyno ac ehangu darpariaeth ITM yng
Nghyfnod Allweddol 2. Ceir rhestr wirio ar wahan i ysgolion cynradd, ysgolion
uwchradd ac Awdurdodau Addysg Lleol. Mae'r rhain yn cymryd i ystyriaeth faterion
sy’n unigryw i amgylchiadau’r tri ond maent hefyd yn cynnwys rhai nodweddion
cynllunio ar y cyd.

* Mae Tabl 1 yn darparu templed i glystyrau fedru amlinellu trosolwg ar y cyd o’u
hamcanion tymor byr, canol a hir a gellir ei ddefnyddio mewn cysylltiad a'r rhestrau
gwirio.

* Mae Tabl 2a yn darparu templed cynllun gweithredu er mwyn i'r clwstwr fedru
cynllunio’n fanylach. Mae Tabl 2b yn darparu enghraifft o gynllun gweithredu
clwstwr, gan ddangos sut mae clwstwr newydd yn bwriadu darparu ITM ymhob
ysgol gynradd o fewn eu clwstwr, sut maent yn bwriadu cyflawni hyn, y raddfa amser
sydd ynghlwm wrth hyn a sut y byddant yn monitro ac yn gwerthuso’u cynnydd.

Cynllunir y tablau i'w defnyddio mewn amryw sefyllfaoedd a gellir eu haddasu ar
gyfer rhesymeg ac amcanion y gwahanol glystyrau. Un fersiwn yn unig sydd eisiau ei
gwblhau gan y clwstwr yn ystod cyfarfodydd cynllunio a chaiff pawb gopi ar gyfer ffeil
ITM CA2-3 yr ysgol.

